
• мемлекеттің шағын және орта бизнесті дамытуды қаржыландыруға 

тікелей және жанама қатысуын жандандыру. 

Жалпы, мемлекет тарапынан жасалып жатқан шаралар шағын және орта 

бизнестің белсенділігін арттыруы керек. Нәтижесінде, бұл субъектілер әлемнің 

жетекші елдерінде іс жүзінде байқалып отырған біздің еліміздің экономикалық 

өсуінің драйвері болуы керек. 

Аннотация. Жители страны должны опираться не на государство, а на 

свою профессию. Государство должно только способствовать развитию 

этого предпринимательства. Только тогда будет расти экономика страны, 

улучшится благосостояние населения. 

В период после обретения Казахстаном независимости развитие 

предпринимательства стало очень сложным вопросом. Потому что при 

неправильном подходе к рыночной экономике от плановой экономики 

поддержка предпринимательства, ее развитие очень сложно. Но, давая время, 

рыночная экономика показала заинтересованность в развитии 

предпринимательства. Особенно остро стоит вопрос развития 

инновационного предпринимательства в стране. А одним из главных условий, 

определяющих успешное развитие инновационного предпринимательства, 

является совершенствование механизмов финансово-кредитной и 

инвестиционной политики поддержки. Кроме того, он отметил, что 

предоставление и обработка знаний о новом мышлении вызывают особую 

потребность в обществе. Для того, чтобы стать конкурентоспособной и 

отвечающей современным требованиям, инновация занимает важное место. 

Аңдатпа.Ел тұрғындары мемлекетке емес, өз кәсібіне ғана арқа сүйеуі 

қажет. Мемлекет тек сол кәсіпкерліктің дамуына жол ашып беруі тиіс. 

Сонда ғана ел экономикасы өсіп, халықтың жағдайы жақсара түспек. 

Қазақстан тәуелсіздік алғаннан кейінгі кезеңде кәсіпкерлікті дамыту 

өте күрделі мәселе болды. Себебі жоспарлы экономикадан нарықтық 

экономикаға бет бұрыс барысында кәсіпкерлікті қолдау, оны дамыту өте 

қиын. Бірақ бертін келе нарықтық экономика кәсіпкерлікті дамытуға мүдделі 

http://www.stat.gov.kz/
http://www.damu.kz/
https://atameken.kz/
https://atameken.kz/

екенін уақыт көрсетті. Әсіресе, елімізде инновациялық кәсіпкерлікті дамыту 

қажеттілігі ерекше туындап отыр. Ал инновациялық кәсіпкерліктің табысты 

дамуын айқындайтын басты шарттардың бірі қаржы-несиелік және 

инвестициялық тұрғыдан қолдау саясатының тетіктерін жетілдіру болып 

табылатыны сөзсіз. Сонымен қатар, жаңаша ойлау туралы білімді ұсыну мен 

өңдеу қоғамда аса қажеттілікті тудырып отырғаны рас. Заман талабына 

сай әрі бәсекеге қабілетті болу үшін инновация маңызды орында. 

Abstract.The inhabitants of the country should not rely on the state, but on 

their profession. The state should only contribute to the development of this business. 

Only then will the country's economy grow and the welfare of the population 

improve. 

In the period after Kazakhstan gained independence, the development of 

entrepreneurship has become a very difficult issue. Because with the wrong approach 

to the market economy from the planned economy to support entrepreneurship, its 

development is very difficult. But, giving time, the market economy has shown interest 

in the development of entrepreneurship. The issue of development of innovative 

entrepreneurship in the country is particularly acute. And one of the main conditions 

determining the successful development of innovative entrepreneurship is the 

improvement of the mechanisms of financial, credit and investment policy support. In 

addition, he noted that the provision and processing of knowledge about new thinking 

causes a special need in society. In order to become competitive and meet modern 

requirements, innovation takes an important place. 

 

Ключевый слова.Инновация, инновационное предпринимательство, 

малый и средний бизнес, торговый сектор, новая идея, венчурный капитал, 

финансово-кредитная и инвестиционная поддержка 

Кілтсөздер.Инновация, инновациялық кәсіпкерлік, шағын және орта 

бизнес, сауда секторы, жаңа идея, венчурлық капитал,қаржы-несиелік және 

инвестициялық қолдау сасаяты 

Keywords.Innovation, innovative entrepreneurship, small and medium 

business, trade sector, new idea, venture capital, financial, credit and investment 

support 

 

Ел Президенті Қасым-Жомарт Тоқаев ағымдағы жылы халыққа 

жолдауында шағын бизнестің әлеуметтік-экономикалық және саяси өмірде, 

әсіресе еліміздің экономикасында маңызды рөль атқаратынын ерекше тілге 

тиек етіп атап өткен болатын[1].Әлемдік тәжірибе көрсеткендей, елдегі шағын 

және орта бизнестің экономикадағы, дәлірек айтқанда, экономиканың негізгі 

көрсеткіші болып табылатын жалпы ішкі өнімдегі үлес салмағы ел 

экономикасының тұрақты дамуының қайнар көзі. Дамыған Батыс елдерінің 

басым көп бөлігінде, әсіресе әлеуметтік-экономикалық өсім көрсеткіші жоғары 

Германияда, шағын және орта бизнес экономикадағы жалпы ішкі өнімнің 

басым бөлігінің негізгі көзі болып табылады. Экономиканың маңызды, әрі 

нәтижелі секторы ретінде шағын және орта бизнес елеулі орын алады. Қазіргі 

күні еліміздің жалпы ішкі өнімінің негізгі қайнар көзі шикізаттан, дәлірек 

айтқанда мұнайдан және әр түрлі металлдарды, қазба байлықтарды сатудан 

құралып отырғаны жасырын емес. Дәл осындай нарықтағы жағдайға 

байланысты шағын және орта деңгейлі кәсіпорындардың дамуын, әрі табысты 

жұмыс атқаруына ел мүддесінің жоғары деңгейде тәуелді болуы, олардың 

экономиканың тұрақты өсіміне қол жеткізуде ғана емес, сонымен қатар, өзге де 

әлеуметтік-экономикалық мәселелерді шешу жолындағы маңыздылығымен 

тікелей байланысты. 

Халықаралық тәжірибеде экономикасы дамыған елдердің жаһандық 

бәсекелестік жағдайындағы әлеуметтік-экономикалық дамуының негізгі көзі 

өндіріске жаңа инновацияларды, яғни жаңа технологиялар мен жаңа 

ізденістерді енгізудің нәтижесі екені белгілі. Әр түрлі зерттеулердің 

нәтижесінде сол елдердің өндіріс саласындағы өсімдерінің шамамен 70-100%-

ға жуығы инновацияның игілігі. Қазақстан экономикасының тұрақты дамуын 

қамтамасыз ету үшін экономиканың барлық салаларында инновациялық 

кәсіпкерлікті дамыту өте маңызды мәселелердің біріне айналп отыр.Осы 

тұрғыдан таңдалған мақала тақырыбы өзекті болып табылады. Зерттеу пәні 

инновациялық кәсіпкерліктің ел экономикасына әсер ету үрдісі болып табылса, 

зерттеу міндеттері инноваиялық кәсіпкерліктің теориялық аспектілерін 

зерделеу, инновациялық кәсіпкерліктің Қазақстандағы даму дәрежесіне баға 

беру, орын алып отырған мәселелерді айқындау, елімізде инновациялық 

кәсіпкерлікті дамыту қажеттілігін негіздеу болып табылады.  

Кәсіпкерлік саласындағы инновацияның тиімділігі мен дамуының 

қажеттілігін алға тарта отырып, өткен ғасырдың ортасында Й.А.Шумпетер 

«Инновациялық кәсіпкерлік - нарық субъектілері мен жаңа қиыстыруларды 

келесі жағдайларда жүзеге асыру: жаңа тауар енгізу, өндірістің жаңа әдісін, 

жаңа нарық ашу, жаңа шикізатты меңгеру, өндірісті қайта ұйымдастыруды 

өткізу»[2]деп, инновациялық кәсіпкерлік туралы қысқа, әрі нақты толық 

анықтаманы айқындады деп есептейміз. 

Елімізде тәуелсіздік алғаннан кейінгі жылдары бірден кәсіпкерлікті 

дамыту өте күрделі мәселе болды. Өйткені, жоспарлы экономикадан нарықтық 

экономикаға көшу барысында инновациялық кәсіпкерлікті қолдау былай 

тұрсын, тіпті кәсіпкерлікті қолдау, оны дамыту өте қиынға соққан болатын. 

Нарықтық экономикаға көшу барысында еліміздің кәсіпкерлікті дамытуға 

әлеуметтік-экономика жағынан аса мүдделі екенін экономикадағы 

көрсеткіштер мен еліміздегі әлеуметтік жағдайдың өзі көрсетті. Сондықтанда, 

еліміздің тұңғыш Президенті - Елбасы Н.Ә.Назарбаев мемлекеттің 

экономикалық жағдайынкөтеру мақсатында кәсіпкерлік қызметтің ондағы 

маңыздылығын аса көрегендікпен болжап, еліміздегі түрлі ұлтық деңгейдегі 

стратегияларда, бағдарламаларда өзекті мәселелердің бірі етті. Елбасымыз 2017 

жылғы халыққа жолдауында «Кәсіпкерлік саласында құқық бұзғаны үшін 

салынатын санкцияны төмендету жұмысын одан әрі жүргізе беру керек. 

Қоғамға қауіптілігі жоғары емес экономикалық қылмыс құрамын криминалдық 

сипаттан арылту керек» деген болатын[3]. Ал қазіргі таңдағы Ел Президенті 

Қасым-Жомарт Тоқаев ««Білім экономикасы», еңбек өнімділігін арттыру, 

инновацияны дамыту, жасанды интеллекті жаһандық дамудың негізгі 

факторларына айналды» деген сөзді тілге тиек ете отырып,«Мемлекет бизнесті 

қолдауды жалғастырады, 2020 жылдың қаңтарынан бастап микро және шағын 

кәіпкерліктегі субъектілерді тексеруге байланысты үш жылдық тыйым күшіне 

енетін болады»деп кәсіпкерлікті барынша дамыту керектігін ерекше сипаттап 

өткен болатын.  

Қазақстан үшін сауда секторы бизнес үшін ең тартымды сала болып 

табылады. Сауда секторын қоса дамыта отырып, нәтижесінде көтерме және 

бөлшек сауданың көп бөлігі нарықтағы кәсіпорындардың үлесіне келуі 

тиіс.Қазіргі таңда ол35,3%-ды, яғни 16,2 дананы құрап отыр. Ал құрылыс 

саласында 4,9 мың жаңа кәсіпорындар ашылды, бұл елдегі жалпы санының 

10,6%-ын құрайды. Сонымен қатар, жаңа кәсіпорындар саны бойынша алғашқы 

үштік тізіміне кәсіби-ғылыми және техникалық қызмет кіреді. Оның саны 2,3 

мың бірлікке немесе Қазақстан Респубикасы бойынша 5%.Дәл осы үштіктің 

тізіміндегі соңғы сала инновацияларға негізделген кәсіпкерлік болып 

табылады[4]. 

Кәсіпкерліктегі инновацияның табысты дамуына негіз болып табылатын 

басты шарттардың бірі ретінде қаржы-несиелік және инвестициялық тұрғыдан 

қолдау саясатының тетіктерін жетілдіру болып табылатыны сөзсіз. Елімізде 

соңғы 20 жыл аралығында тікелей шетел инвестицияларының ағынының арта 

түсуі мен өндіріс саласының кең етек жаюы, әрі мемлекеттің табиғи 

ресурстарын нәтижелі қолдануға әсер еткен озық өнеркәсіптік саясат 

нәтижесінде экономикалық өсімнің өзгеріcіне қарамастан, қазіргі таңда 

төмендегідей мәселелер бар: 

- Жеке секторларда инновацияның нашар дамуы, инновациялық 

сұраныстарды тиімді механизмдермен қамтамасыз етудің жоқтығы; 

- Венчурлық капиталдармен шағын инновациялық кәсіпкерліктерді 

қаржыландыру нарығының жетілмеуі; 

- Инновациялық саясаттың ел аумағында бір деңгейде таралмауы; 

- Инновация бағытындағы әртүрлі әкімшілік кедергілер. 

Жоғарыдағылардың барлығы дерлік тікелей түрде иннновациялық 

дамуды, әрі оның экономикадағы жалпы үлесін шектеуші факторлар.Алайда 

бұл мәселелершамалы болсада өз шешімін тауып жатқандығын да айта кету 

керек.  

Инновациялық кәсіпорындар алға қойылған міндеттерге қол жеткізу үшін 

төмендегідей міндеттерді атқарады: 

- Жаңадан ғылыми идеяларды табу, әрі олардың тиімділігін бағалау; 

- Жаңа идеялар бойынша бизнес жоспарлар даярлау; 

- Жаңа идеяларды жүзеге асыруға қажеттті ресурстарды, яғни 

инвестициялық ресурстарды іздеу; 

- Жаңа идея бойынша құрылған кәсіпорынды басқару, яғни онда 

тиімді басқару үлгілерін ұйымдастыру. 

Шағын және орта бизнестің негізгі қызметі жалпы алғанда, өндірістік, 

сондай-ақ, өндірістен тыс қатынастар жиынтығы, яғни айналым қорлары, 

дайын өнім, банктік есеп-шоттар, бағалы қағаздар, ақша қаражаттары, әртүрлі 

меншіктің материалдық емес қорлары(лицензия, патент, т.б.), өндірілген өнімді 

өткізу мен әр түрлі қызметтер көрсетуден түскен пайда мен табыстар болып 

табылды. Ал олардың негізгі құнындағы баға экономикадағы шағын және орта 

бизнестің даму көрсеткішіне тәуелді, нақтырақ айтқанда, өндірісте өндірілген 

өнімнің сапасы мен саны, өндірістік қорлармен қамтамасыз ету тиімділігі, 

өткізу көлемі, өнімді өткізуден түсетін кірістер мен пайдаға байланысты. 

Ал инновациялық кәсіпкерліктің негізгі қызметі ғылыми-техника саласы 

мен өндіріс саласындағы делдалдық, яғни байланыстырушы қызмет 

атқаруында. Инновациялық кәсіпорындар инновациялық өнім жасауға немесе 

белгілі бір өнімді жетілдіру бойынша ғылыми-техника саласында шешімдерді 

коммерциялық пайда алу мақсатында жүзеге асыруға, сонымен қатар, ғылыми-

техника саласындағы ұйымдар мен белгілі бір шаруашылық субъектілерімен 

шарасыздан жүргізілетін немесе жүргізілген шығындарды қысқартуға ықпал 

етеді.  

Соңғы жылдардардағы инновациялық өнімдердің экономикадағы негізгі 

көрсеткіштердің бірі жалпы ішкі өнімде алатын көлемі төмендегі Кесте-1-де 

көрсетілген. 

 

Кесте-1 Инновациялық өнімдердің ЖІӨ-дегі үлесі[5],% 

 2016 2017 2018 

ҚР Инновациялық 

өнімдердің(тауарлар 

мен қызметтердің) 

ЖІӨ-дегі үлесі, % 

0,95 1,59 1,98 

 

Статистикалық мәліметтерге сүйенетін болсақ, соңғы үш жылдықта 

инновациялық өнімдердің ел экономикасындағы үлесі айтарлықтай деңгейде 

өскенін байқаймыз. Кестеден көріп отырғанымыздай, 2017 жылы 2016 жылмен 

салыстырғанда бірден 0,64%-ға өсім көрсеткіші байқалады. Бұған басты себеп 

еліміздегі шағын жәе орта бизнесті дамыту жолындағы әртүрлі реформалар, ел 

тұрғындарына кәсіпкерлік негіздерін оқыту мен кәсіпкерлікті дамытуға 

бағытталған мемлекет бюджетінен бөлінген субсидиялар мен еліміздегі 2017 

жылы өткізілген EXPO-2017 халықаралық көрмесінің ел аумағында өтуі болып 

табылады. Жасыл экономикаға негізделген бұл көрме еліміздегі инновациялық 

кәсіпкерліктің дамуына әрмен қарай жаңа бағыттар ашты. Оның жалпы ішкі 

өнімдегі нәтижелілігі 2018 жылы да жалғасын тауып отырды. Мемлекет 

тарапынан жүргізіліп отырған реформалардың баршасы дерлік халықтың 

әлеуметтік-экономикалық әл-ауқатын көтеруге бағытталды. Ел тұрғындары 

мемлекетке емес, өз кәсібіне ғана арқа сүйеуі қажет, мемлекет тек сол 

кәсіпкерліктің дамуына жол ашып беруі тиіс, сонда ғана ел экономикасы өсіп, 

халықтың жағдайы жақсара түспек деп есептейміз. 

Қорытындылай келе, кәсіпкерлікті дамыту, оның ішінде инновациялық 

кәсіпкерлікті дамытуды жетілдіру еліміз үшін аса қажетті болып табылады. Бұл 

қажеттілікті тек ұлттық ерекшеліктерімізді сақтап қалу тұрғысынан негіздеуге 

болады деп есептейміз. Біздің еліміздің тарихынан белгілі болғандай, көшпелі 

мәдениеттің белгілері, өнімдері әлі күнге дейін біздің қоғамымызда өмір сүріп 

келеді. Сол мәдениеттің өнімдерін қазіргі заман талабына сай етіп жаңғырту, 

жаңа технологияларды пайдалана отырып, оларды өндіру қажеттілігі туындап 

отыр. Ата-бабамыздан қалған, халық арасында жат боп бара жатқан кәсіптерді 

жаңа технологиялар көмегімен инновация негізінде заман талабына сай етіп 

әзірлеу бұл біздің азаматтық міндетіміз болып табылады. Бұл бір жағынан, 

тарихтағы кәсіпкерлікті қайта жаңғырту болса, ал екінші жағынан, халықты 

кәсіпкерлікке тарту үшін алғышарт болып табылады. Әрине, мұнда 

инновациялық кәсіпкерлікті мемлекеттік қолдау тетіктерін белсенді ету 

маңызды. 

Аңдатпа. Мақала қазіргі таңдағы Қазақстандағы негізгі мәселелердіңбірі 

болып табылатын мұнайға деген тәуелділіктен шығу жолындарын 

қарастыруғаарналған. Мемлекеттің жалпы экономикалық жағдайы, экспортқа 

шығарылып жатқан өнімдерінің құрылымы туралы статистикалық мәліметтер 

талданып, мәселелер анықталды және шикізатқа тәуелділіктен құтылудың бір 

жолы ретінде туризмнің экономикаға оң әсерлері талданған.  

Аннотация. Статья посвящена рассмотрению путей выхода из 

зависимости от нефти, которая является одной из основных проблем 

современного Казахстана. Проанализированы статистические данные об общем 

экономическом положении государства, структуре экспортируемой продукции, 

выявлены проблемы и проанализированы позитивные последствия туризма на 

экономику как один из способов избавления от сырьевой зависимости. 

Annotation. The article is devoted to the consideration of ways out of 

dependence on oil, which is one of the main problems of modern Kazakhstan. 

Statistical data on the General economic situation of the state, the structure of 

exported products are analyzed, problems are identified and the positive effects of 

tourism on the economy as one of the ways to get rid from raw material dependence 

are analyzed. 

